
CYNGOR TREF CAERFYRDDIN 
CYFARFOD MISOL Y CYNGOR 

A GYNHALIWYD AR 27 MAI 2015
Y Maer, y Cyngh Barry Williams, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, yr 27ain o Fai 2015, am 8.00 pm.
YN BRESENNOL:
Cynghorwyr:  Dorothy Bere, Dewi Evans, Baba Gana, Philip Grice, Peter Hughes Griffiths, Anthony Jenkins, Alun  Lenny, 



          
Arwel Lloyd, Kenneth Lloyd, Alan Speake, Wyn Thomas,  

                                a Barry Williams  
23.
YMDDIHEURIADAU AM ABSENOLDEB 
Derbyniwyd ymddiheuriadau am absenoldeb oddi wrth y Cynghorwyr Barchedig Tom Defis, Non Edwards, Dr Richard Edwards, Dr Ioan Matthews, a Douglas Rose. 
24.
DATGAN BUDDIANNAU 

Dywedodd y Cyngh Alun Lenny bod ganddo fuddiant fel Cadeirydd Pwyllgor Cynllunio Cyngor Sir Caerfyrddin. Dywedodd y Cyngh Ken Lloyd bod ganddo fuddiant mewn cais cynllunio a drafodir yn nes ymlaen yn y cyfarfod.

25.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR Y 29ain o EBRILL 2015

PENDERFYNWYD llofnodi cofnodion y cyfarfod misol o’r Cyngor a gynhaliwyd ar y 29ain o Ebrill 2015 a’u derbyn yn gofnod cywir. 
26.
MATERION YN CODI 
           Cofnod 617 – Materion Cynllunio:  Yn dilyn dosbarthu’r cofnodion daeth i’r amlwg nad oedd Datganid o Fuddiant wedi’i gofnodi yn y cofnodion gwreiddiol, er bod y buddiant wedi’i ddatgan ar y pryd. Gwnaed y datganiad o fuddiant gan y Cyngh Dr Dewi Evans o ran Cais Cynllunio rhif W/31902 – Ystâd Pant-glas, Heol Bronwydd, Caerfyrddin.  Hefyd nid oedd y Cyngh Dr Evans wedi cyfrannu i’r drafodaeth ar y cais. 

27.
CWESTIYNAU 

Ni ofynnwyd unrhyw gwestiynau.
28.
MATERION CYNLLUNIO - CEISIADAU CYFREDOL 
           Roedd dau gais newydd wedi dod i law:

           W/31973 – Llain ger 14 Gerddi Knoll – Adeiladu Annedd 
           W/32017 – 41 Cilgant Myrddin – Newidiadau i’r to gan gynnwys ychwanegu dwy ffenestr dormer i’r talcendo. 

           PENDERFYNWYD nad oedd gan y Cyngor unrhyw sylwadau ar y ceisiadau uchod.
29.
MATERION PRIFFYRDD:  HEOL Y BRENIN A HEOL Y FRENHINES 

NODODD yr Aelodau bod Hysbysiad Cyhoeddus wedi’i gyhoeddi ar gyfer y bwriad i gyfyngu ar aros ar hyd y ffordd wasanaeth ar Ffordd y Farchnad, Caerfyrddin.
.

30.
MATERION TRWYDDEDU 

Nid oedd unrhyw faterion trwyddedu wedi’u cyflwyno gerbron.
31.
DATGANIAD CYFRIFON AM Y FLWYDDYN YN DIWEDDU AR YR 31ain o FAWRTH 2015


Ynghlwm fel Atodiad 4 i’r agenda oedd Datganiad Cyfrifon am y Flwyddyn oedd yn Diweddu ar yr 31ain o Fawrth 2015, a baratowyd gan Gyfrifwyr Siartredig L. H. Philips, ac Ymgynghorydd Ariannol y Cyngor.  Cymeradwyodd yr Aelodau staff y swyddfa ar y modd proffesiynol y cyflwynwyd y cyfrifon.
           Holwyd ynghylch y taliadau am waith a wnaed ym mynwent Eglwys Dewi Sant lle mae gweithwyr y Cyngor yn gwneud gwaith asiantaeth torri porfa. Mynegwyd pryder am gyflwr presennol rhan o’r fynwent oedd bellach yn ddolur llygad ac yn berygl i’r cyhoedd. Yr ateb a dderbyniwyd i geisiadau blaenorol i’r Cyngor Sir glirio’r ardal oedd bod y fynwent ‘mewn cyflwr rhesymol’.
         
PENDERFYNWYD:

(a)
bod y Cyngor yn cymeradwyo ac yn mabwysiadu’r Datganiad Cyfrifon am y Flwyddyn oedd yn Diweddu ar yr 31ain o Fawrth 2015.

(b)
bod Clerc y Dref yn trefnu cyfarfod rhwng cynrychiolwyr Awdurdod yr Eglwys, y Cyngor Tref ac Adran Gynllunio y Cyngor Sir ynglŷn â chyflwr mynwent Eglwys Dewi Sant.  
32.
ADRODDIAD YR ARCHWILYDD MEWNOL AM Y FLWYDDYN YN DIWEDDU AR YR 31ain o FAWRTH 2015

Ynghlwm fel Atodiad 5 i’r agenda oedd Adroddiad yr Archwilydd Mewnol am y Flwyddyn oedd yn Diweddu ar yr 31ain o Fawrth 2015, a baratowyd gan Wasanaeth Archwilio Lyn Llewellyn.  Roedd yr Archwilydd Mewnol, ar ôl gwneud yr archwiliad o gyfrifon y Cyngor, wedi datgan '. . . mai pleser ganddo oedd cadarnhau bod pob un o’r profion penodedig mewn perthynas â systemau’r Cyngor o reoli mewnol wedi’u cwblhau’n foddhaol, ac o’r herwydd nad oedd unrhyw faterion i’w dwyn i sylw’r Cyngor’.  Cymeradwyodd yr Aelodau y canlyniad hwn.

PENDERFYNWYD bod y Cyngor yn cymeradwyo ac yn mabwysiadu Adroddiad yr Archwilydd Mewnol am y Flwyddyn oedd yn Diweddu ar yr 31ain o Fawrth 2015.

33.
YMATEB I ADRODDIAD YR ARCHWILYDD MEWNOL 

NODODD yr Aelodau nad oedd yr Archwilydd Mewnol wedi clustnodi unrhyw faterion oedd angen talu sylw iddynt ac na fyddai angen ymateb felly i Adroddiad yr Archwilydd Mewnol am y Flwyddyn oedd yn Diweddu ar yr 31ain o Fawrth 2015.

34.
DATGANIAD BLYNYDDOL AM Y FLWYDDYN YN DIWEDDU AR YR 31ain o FAWRTH 2015

Ynghlwm fel Atodiad 5 i’r agenda oedd y Datganiad Blynyddol am y Flwyddyn oedd yn Diweddu ar yr 31ain o Fawrth 2015.  PENDERFYNWYD bod y Cyngor yn cymeradwyo ac yn mabwysiadu’r Datganiad Blynyddol am y Flwyddyn oedd yn Diweddu ar yr 31ain o Fawrth 2015.
35.
GORCHYMYN 2015 DEDDF LLYWODRAETH LEOL (DEMOCRATIAETH) (CYMRU) 2013

Mae’r canllawiau statudol hyn a ddaeth i rym ar y 1af o Fai 2015 yn cyfeirio at gyhoeddi gwybodaeth y Cyngor yn electronig. Gall gynnwys agendâu, cyfrifon blynyddol a archwiliwyd, cofrestr o fuddiannau’r Aelodau - mewn gwirionedd unrhyw wybodaeth y Cyngor sydd ar gael i’r cyhoedd. O ran Cyd Bwyllgorau Safonau a chyfeirio Ceisiadau Achosion Camymddwyn/Goddefeb, mae’r rhain dan ystyriaeth gan Lywodraeth Cymru i’w diwygio.
           Yn y cyfamser awgrymwyd bod pob Aelod yn cyflwyno eu datganiadau buddiannau ymlaen llaw, gan gynnwys y rhai sydd heb fuddiannau i’w datgan, gan fod gofyn i’r gofrestr gynnwys y rhai nad ydynt yn datgan unrhyw fuddiant. Yn ddiweddarach yn y flwyddyn, gall y wybodaeth a gedwir yn y swyddfa gael ei newid os bydd gan yr Aelodau unrhyw newidiadau i’w gwneud.  
           PENDERFYNWYD nodi’r mater a bod yr Aelodau yn llenwi’r ffurflenni priodol o Ddatgan Buddiannau.
36.
CYNLLUN DATBLYGU GWLEDIG 2014 - AROLWG 2020

Ynghlwm fel Atodiad 7 i’r agenda oedd arolwg i’w lenwi, ynghyd â gwahoddiad i fynychu gweithdy yn yr Ardd Fotaneg Genedlaethol ddydd Llun yr 8fed o Fehefin 2015. 

           Yn dilyn trafodaeth fer ar y pwnc pwysig hwn, cytunodd yr Aelodau bod cynrychiolydd yn mynychu’r gweithdy.

PENDERFYNWYD bod y Maer, y Cyngh Barry Williams, yn mynychu’r gweithdy ar yr 8fed o Fehefin 2015.
37.
CLADDEDIGAETHAU YM MYNWENT Y DREF – ANGHENION DIWYLLIANNOL 
           Ynghlwm fel Atodiad 8 i’r agenda oedd dogfen yn amlinellu’r weithdrefn ar gyfer pob cais am gladdedigaeth ym Mynwent y Dref. Hefyd ynghlwm oedd cynllun y safle a gynigiwyd ar gyfer anghenion diwylliannol claddedigaethau, oedd wedi’i glustnodi gan uwch Swyddogion y Cyngor a’r staff.
           PENDERFYNWYD cynnal cyfarfod arall ar y safle a bod y Swyddogion yn paratoi adroddiad i’w gyflwyno i’r Aelodau mewn cyfarfod yn y dyfodol.
38.
DEDDF RHYDDID GWYBODAETH – CAIS AM WYBODAETH 

Hysbyswyd yr Aelodau, drwy gais Rhyddid Gwybodaeth a dderbyniwyd oddi wrth Bwyllgor Safonau y Cyngor Sir, o’r nifer o weithiau dros y tair blynedd diwethaf yr oedd Datganiadau Buddiannau wedi’u gwneud, a’r nifer o Aelodau oedd wedi derbyn hyfforddiant. 

           PENDERFYNWYD nodi’r wybodaeth.

39.
FFORWM CYSWLLT CYNGHORAU TREF A CHYMUNED A’R CYNGOR SIR

Hysbyswyd yr Aelodau o’r dyddiadau pan gynhelir cyfarfodydd o’r Fforwm uchod yn 2015. 

          PENDERFYNWYD nodi’r wybodaeth.
40.     ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 
          Nodwyd rhestr y Maer o’r digwyddiadau a fynychodd yn ystod y mis, a ddosbarthwyd fel Atodiad 10.


Gyda chymeradwyaeth y Cadeirydd, y Cyngh Barry Williams, PENDERFYNWYD atal y Rheolau Sefydlog er mwyn trafod yr eitem ganlynol:
41.
HOFRENNYDD HEDDLU DYFED-POWYS 

Hysbyswyd y cyfarfod ei bod yn fwriad gan Wasanaeth Awyr Cenedlaethol yr Heddlu i gau canolfan Pen-bre ar y 1af o Ionawr 2016, a cholli gwasanaeth yr hofrennydd. Mynegodd yr Aelodau eu pryder ynghylch y bwriad hwn, a thrafodwyd ffyrdd o gynnal ymgyrch i achub y gwasanaeth.


PENDERFYNWYD bod y Maer, y Cyngh. Barry Williams, yn ysgrifennu at yr Ysgrifennydd Cartref, Ysgrifennydd Cymru, Aelodau Seneddol lleol ac Aelodau lleol y Cynulliad i fynegi pryderon y Cyngor Tref am golli gwasanaeth yr hofrennydd.
Gyda chymeradwyaeth y Cadeirydd, y Cyngh Barry Williams, PENDERFYNWYD bod y Rheolau Sefydlog yn gymwys yn ystod gweddill y cyfarfod.
42.    EITHRIO’R CYHOEDD A’R WASG 
         PENDERFYNWYD yn unol â Deddf Cyrff Cyhoeddus (Mynediad i Gyfarfodydd) 1960 bod y cyhoedd a’r wasg yn cael eu heithrio o’r cyfarfod oherwydd natur gyfrinachol y busnes oedd i’w drafod. 

43.    CADARNHAU A LLOFNODI COFNODION Y CYFARFOD O’R PWYLLGOR RHEOLI A GYNHALIWYD AR 11 MAI 2015


PENDERFYNWYD llofnodi cofnodion y cyfarfod o’r Pwyllgor Rheoli a gynhaliwyd ar yr 11eg o Fai 2015 a’u derbyn yn gofnod cywir.
44.
MATERION YN CODI

Hysbyswyd yr Aelodau bod y swydd Clerc y Dref yn cael ei hail-hysbysebu, ac y cynhelir cyfweliadau yr ymgeiswyr ar y rhestr fer ar y 6ed a’r 7fed o Orffennaf 2015.
         PENDERFYNWYD nodi’r wybodaeth.

         Daeth y cyfarfod i ben am 9.15 pm.
